


ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	1. ՀՀ ֆինանսների նախարարություն
	01.06.2023թ.

	
	№ 01/34-3/10629-2023

	Համաձայն Նախագծին կից հիմնավորման՝ վերջինիս ներկայացումը պայմանավորված է ՅՈՒՆԵՍԿՕ-ի Համաշխարհային ժառանգության նախնական ցանկում «Տիրինկատարի» վիշապաքարերի ընդգրկման հայտի պատրաստմամբ, որը բխում է ՅՈՒՆԵՍԿՕ-ի Համաշխարհային ժառանգության նախնական ցանկում նոր հուշարձանախումբ ավելացնելու անհրաժեշտությունից (2000 թվականից հետո Հայաստանի Հանրապետության կողմից որևէ նոր հուշարձան չի գրանցվել):
Այդ կապակցությամբ հարկ է նշել հետևյալը.
Նախագծով առաջարկվող նոր միջոցառումը ՀՀ 2023 թ. բյուջետային գործընթացի շրջանակներում ՀՀ կրթության, գիտության, մշակույթի և սպորտի նախարարության (այսուհետև՝ Նախարարության) կողմից ըստ էության չի դիտարկվել որպես կարևոր և առաջնահերթ միջոցառում, ինչով պայմանավորված այն չի քննարկվել և չի ներառվել ՀՀ 2023 թվականի պետական բյուջեի ծախսերում և բյուջեից առաջնահերթ ֆինանսավորման ենթակա միջոցառումների ցանկում (ՀՀ 2023 թվականի պետական բյուջեի մասին ՀՀ օրենքի հավելված 6): Այդ կապակցությամբ, լրացուցիչ հիմնավորման կարիք ունի ոչ առաջնահերթ և ոչ հրատապ համարվող միջոցառման՝ ՀՀ կառավարության պահուստային ֆոնդից ֆինանսավորման անհրաժեշտությունը, հատկապես եթե հաշվի առնենք պահուստային ֆոնդում առկա միջոցների ներկայիս սղությունը և առաջիկայում շատ ավելի հրատապ և առաջնահերթ միջոցառումների ֆինանսավորման կարիքները: 
Հաշվի առնելով վերոգրյալը, ՀՀ կառավարության պահուստային ֆոնդի միջոցների հաշվին ներկայացված միջոցառման իրականացումը համարում ենք ոչ նպատակահարմար:
	 
	   Ընդունվել Է:
Վերաբաշխում կատարելու անհրաժեշտությունը  բխում է ՀՀ վարչապետի աշխատակազմի 2023 թ. փետրվարի 16-ի հմ.02/11/5709-2023 հանձնարարականից (կցվում է):    
   Հաշվի առնելով, որ ՀՀ վարչապետի հանձնարականը տրվել է ընթացիկ տարվա փետրվար ամսին, հնարավոր չի եղել նշյալ ֆինանսական միջոցների հատկացումներն ընդգրկել 2023 թ. պետական բյուջետային գործընթացի շրջանակներում` ուստի անհրաժեշտությունից ելնելով առաջարկում ենք միջոցառման ֆինանսավորումն իրականացնել ՀՀ կառավարության պահուստային ֆոնդի միջոցների հաշվին:
[bookmark: _GoBack]Ներկայացված միջոցառման համար անհրաժեշտ ֆինանսավորումը առաջարկում ենք հատկացնել «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքի «1075. Մշակութային ժառանգության ծրագիր» ծրագրի «11004. Թանգարանային ծառայություններ և ցուցահանդեսներ» միջոցառման գումարներից:

	2. ՀՀ արտաքին գործերի նախարարություն
	16.06.2023թ.

	
	№ 1111/31690-23

	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ, լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	 
	  Ընդունվել է:






